
Diolch ichi am dynnu fy sylw at y ddeiseb hon. Rwyf yn cefnogi Ymarfer Cyffredinol yn llawn
fel rhan annatod o’r GIG, ac yn cydnabod bod Ymarferwyr Cyffredinol, ynghyd & gweithwyr
proffesiynol eraill ym maes gofal iechyd ledled Cymru'n wynebu pwysau beunyddiol
cynyddol.

Mae Llywodraeth Cymru wedi ymrwymo i barhau i fuddsoddi yn y gwasanaeth iechyd a
sicrhau bod Byrddau lechyd yn alinio eu gwasanaethau i sicrhau’r fantais orau i gleifion o
fewn yr adnoddau sydd ar gael. Rydym yn gweithio tuag at GIG sy’n cael ei arwain yn
bennaf gan ofal sylfaenol ataliol; hynny yw, GIG sydd wedji'i integreiddio & gofal
cymdeithasol ac sydd & chysylltiadau agos & gwasanaethau a ddarperir gan y trydydd
sector a’r sector annibynnol.

Ers 2003, cafwyd cynnydd o £137m mewn buddsoddiad mewn ymarfer meddygol; o £322m
yn 2003-04 i £459m yn 2013-14, gan ddangos ein hymrwymiad i ddarparu gwasanaethau
iechyd diogel a chynaliadwy yn y gymuned ac yn agos at gartrefi pobl. Mewn perthynas a
2014-15, yn unol ag argymhellion y Corff Adolygu Meddygon a Deintyddion, cafwyd
cynnydd pellach 0 0.28% neu £1.3 yn y buddsoddiad mewn ymarfer cyffredinol.

Yn ogystal, cyhoeddais fuddsoddiad pellach o £3.5m yn ddiweddar ar gyfer gwasanaethau
gofal iechyd sylfaenol yn 2014-15.

Mae'r buddsoddiad hwn yn adlewyrchu’r angen i ailgydbwyso’r ffordd y mae’r GIG yn
darparu gwasanaethau, a hynny yn unol ag egwyddorion gofal iechyd darbodus. Caiff yr
arian ei dargedu at gamau gweithredu i wella iechyd a lleihau anghydraddoldebau yn y
cymunedau mwyaf difreintiedig, datblygu timoedd gofal sylfaenol a darparu gwasanaethau
gofal llygaid yn agosach at gartrefi pobl.

Bydd yr arian ychwanegol yn helpu i wireddu ein huchelgais i greu gweithlu cryf, sydd wedf’i
hyfforddi’'n dda ym maes gofal sylfaenol ac sy’n gallu darparu ystod eang o wasanaethau
mewn cymunedau lleol. Bydd hyn yn lleihau ein dibyniaeth ar ofal yn yr ysbyty, ynghyd &
threchu tlodi a lleihau anghydraddoldebau, sydd oll yn flaenoriaethau allweddol i
Lywodraeth Cymru. '

